«ЕРЛЕР ЕСІМІ ЕЛ ЕСІНДІ»
Ерлік те,елдік те ұрпаққа аманат                      
       Әр мемлекеттің даму тарихында ерекше есте қалатын кезеңдер болады.Уақыт өткен сайын қоғам дамуының белгілі бір сатысына көтерілгенде келешекке көз жүгіртіп, өткенді еске аласыз. Бұл-саналы адамдардың қай-қайсысына болса да тән қасиет.

    Туған ел, Отан дегендер қастерлі, қасиетті сөз болып есептеледі ғой. Біз есейіп ер жеткенде, біздің азаматтығымызға баға беретін осы ұлы Отан-анаң емес пе?! Біз осы мейірімді ұлы ананың перзентіміз.Бала қамын анасы ойласа, есейе келе ана қамын – Отан қамын баласы ойлауы қандай жарасымды!

     Бұл тақырыпты жазар алдында көп ойланып, көп толғандым .Елім жайлы, алтын бесігім -туған жерім жайлы, Отаныма төнген (ол заманда Кеңес одағы) қатерлі соғыс жайлы азаматтық жүрегіммен толғана сыр шерте алар ма екем?!  

    Менің Отаным - Қазақстан Республикасы  -әрі жас ,әрі кәрі, байырғы атамекен. Жас болатыны бабалар армандаған тәуелсіздік туының желбірегеніне 18 жыл болды, кәрі болатынына мына бүгін жаңғырып, жасарып жатқан Республиканың кең-байтақ аумағы, бағзы замандардан бері сенің атамекенің - бүгінгі біздің, кешегі бабаларымыздың құт мекені...

   Қазақ елінің тарихы қызық та, ұзақ әрі терең. Оны ойлағанда көз алдыңа толқынды асау теңіз елестейді. Қазақ баласы тарихтың қай сүрлеуінен өтті деп санамызға айналып қарайтын болсақ, көк мұнар басқан көкжиектен суреттер елестейді.

   Қазан төңкерілісі - қазақтар үшін отта тұрған берекелі қара қазанын шайқап-шайқап, төгіп-шашып төңкергендей әсер етті.Қара қазаны төңкерілген отбасынан береке кетеді, бірлік қашады,  қазанды шайқау -тал бесікті сындырып отқа жағумен бірдей ғой.Қамбасындағы астығын, қорасындағы малын алып, қазанын төңкерген қазақ - қаратабан жұтқа - ашаршылыққа ұрынды.

   Бұл әлі аз. 29-30-шы жылдардағы Сталиннің зұлматының зардабы одан да сорақы еді.Бұл қазақ заманға ілескіш пе, әлде заманның зор жүгіне шығып төсеп, төтеп бергіш пе?! Екі жағдайдын да желісіне жармасып, бірде сүрініп, бірде жығылып, жер бетінен жойылып кетпей, ілдебайлап келе жатып қайта тұрып, қайта өмірден алынып, алдағы күндерден жақсылық күткен кезде, соғыс деген сұрапылға ілікті, Отаным қайта зұлматтың зардабына ұшырады. Бірақ та барлық халық бірігіп, Ұлы Отан соғысына қарсы шықты.

   Ұлы Отан соғысы азамат тарихында терең із қалдырған, сезімдерді тербеткен қанды оқиға.Ұлы Отан соғысы Кеңес Одағы үшін бұрын-соңды бастан кешкен барлық соғыстардың ішіндегі ең ауыры болды.Ұлы Отан соғысы басталған алғашқы күндерден қазақстандықтар Отан алдында парызын орындауға әзір екендіктерін білдіреді.Қызыл Армияның қайсарына өз ерліктерімен баратындықтары туралы қалалық және аудандық әскери бөлімшелерге мыңдаған арыздар түсіп жатты. Жас жігіттер мен қыздар, аға буын өкілдері қалдарына қару алып, майданға аттануға тілек білдірді. 

    Қазақ халқы қай заманда да өсер ұрпақ қамын бірсәтте ұмытпаған. Елімізде жасалып жатқан жақсылық істің бәрі – болашақ біздер үшін деп білемін. Осы жолдан таймау біздерге – аманат. Ол үшін әр жас-жеткіншек оқу оқып,білім алуға, маман иесі болып, халқына қызмет етуге тырысу қажет. Өз Отанын, өз елін,өз жерін қорғауға, ата-баба тағдырын қадірлеп, ешқашан аяққа баспай, осы мәртебеге сай өмір сүру -болашақ біздерге аманат!   Өз ойымды  мынадай өлең жолдарымен аяқтағым келіп отыр:
Отаның үшін жасауың керек неше ерлік,

Қажеті қанша жігітке жігер өшерлік.

Отаның үшін махаббат керек махаббат,

Отанын сүймеу- есерлік!

Мөлдір БОЛАТОВА,
9 «а» сынып оқушысы.
Мен  Шонай атамды мақтан тұтамын 
     «Айналайын, теледидарды ақырындатып, шамды жақшы». Мен атамның өтінішін тезірек орындап, жанына жақынырақ отыра кеттім, қазір атам соғыс туралы естеліктерін менімен бөлісетінін іштей сезінемін. Мен бұл естеліктерді бірнеше рет естігенмін, әр кез сайын қайта тыңдағанды ұнатамын, әсіресе госпитальда болған оқиғасын аса қызығушылықпен тосатынмын.
       Шонай атам орта мектепте тарих пәнінің мұғалімі және оқу ісінің меңгерушісі болып қызмет еткен.            1941 жылы аязды желтоқсан айында соғысқа аттанады.   Әскер қатарына шақырылғандардың негізі бөлігі әскери қызмет туралы мүлдем хабарсыз болатын. 

      Полк мектебінің жеделдетілген курсынан өткен жас жауынгер сержант Шонай Асанбаев 8-атқыштар дивизиясының 151-атқыштар полкінің 1-батальонына бөлімше коминдирі, пулеметші болып тағайындалды. Бұл оның бірінші әскери қызметі болатын. 1942 жылдың ақпанында 151 атқыштар полкі Брянск майданында Тула облысындағы Сталинка қаласын неміс фашистерінен азат етуге қатысты.

- Ата, сіз бірінші наградаңызды қалай алдыңыз?-деген менің сұрағыма ойлана отырып жауап берді.
-Бұл, 1942 жылдың 25 казаны болатын,- деп тағы ойға кетті қарт жауынгер. Біраздан соң майданның алдыңғы шебінде тыныштық орнағандай болды. «Тыл» керек деген бұйрық түсті. Мен басқа 25 комсомол - еріктілермен бірге тапсырманы орындауға аттандым. Түнге қарай біз жау окоптарына жакындап келдік. Алдымыздағы бос қаңылтыр ілінген сым өткелден өтіп алға жылжыдық. Неміс басқыншысын ұстап алып, өз қолғабын оның аузына тығындап кері қайттық. «Тылдың» берген ақпараты өте құнды болды. Осы тапсырманы орындағанымыз үшін «Ерлігі үшін» медалін берді,»- деп бір күрсінді атам.

     Қатардағы жауынгер және сержанттардың ұрыста көрсеткен ерліктері, командирлік кабілеттеріне қарап офицерлер қатарына үнемі өткізіп отырды. Атам соғыс лейтенантына дейін жетті. Атамның омырауында үш бірдей «Қызыл жұлдыз» ордені жарқырайды, олардың әрқайсысы атам үшін өзінше қымбат:   біріншісін 1943 жылы су қамалында көрсеткен өжеттілігі үшін болса, екіншісін- немістің дзотын жою операциясындағы тапқырлығы үшін, ал үшінші орденді поляктардың Жешув қаласын немістерден азат еткені үшін алған болатын.

      Міне, содан бері 65 жыл зымырап өте шықты, соғыс үні артта қалғанына 65 жыл... Бірақ уақыт сол соғыстағы жауынгерлердің ерлігін естен шығарар емес, ол мәңгілік ұрпақ есінде...

    Әскери жарақаттар үнемі өздерінің соғыс кездерін еске түсіріп отырады. Бірақ Суворов орденді Қызыл тулық 8-ші атқыштар дивизиясының 151-атқыштар полкінің пулеметшілер взводының командирі аға лейтенант Шонай Асанбайұлы Асанбаев әлі де болса өзінің жауынгерлік ұстанымын биіктен көрсетуге талпынады. Өйткені, ол бәрімізге ауадай қажет: бала- шағасына, немере- шөбересіне, біздің қаламызға, Қазақстан Республикасына. Мен өз атамды мақтан тұтамын.
 Дархан ШОНАЙ,

3 «а» сынып оқушысы
Соғыс жылдарындағы Қазақстан
        Кеңес елі құрамында болғандықтан Қазақстан да Кеңес елі мен Германия фашистері арасында болған соғысқа қатысты. Төрт жылға созылған соғыс Кеңес елінің жеңісімен аяқталады. Осы елдің беделді орталық газеті «Правда» жеңіске байланысты бір мың тоғыз жүз қырық бесінші  жылы жиырма жетінші  шілдедегі бас мақаласында былай деп жазды: « Ұлы Отан соғысында Қазақстан аса зор рөл атқарады, оның социалистік Отан алдындағы еңбегін тарих еш уақытта ұмытпайды».

         Соғыс жылдарында Қазақстаннан бір миллион екі жүз мыңдай адам әскерге шақырылды. Олардың үштен бірі майданда, немесе соғыста алған жарақатынан қайтыс болды. Олар барлық майдандарға қатысты, әсіресе Мәскеу, Ленинград, Сталинград үшін болған шайқастарда асқан қаһармандық көрсетті. Бес жүзден астам жауынгер  Кеңес Одағының Батыры атағын алды. Талғат Бигельдинов мұндай атақты екі мәрте алды. Қазақ қыздары  Мәншүк Мәметова мен Әлия Молдағұлова – Кеңестік Шығыс қыздарынан тұңғыш рет Кеңес Одағының  батыры атанды. Осындай атақтың иегері, полковник Бауыржан Момышұлының Мәскеу үшін шайқастағы теңдесі жоқ ерлігі дүние жүзіне мәлім болды. Соғыс болған аудандардан Қазақстанға бес жүз отыз  мыңнан астам адам келді. Олардың үштен бірі балалар. Келген орыстарға, украйндарға, белорустарға, молда-вандарға және басқаларға республика халқы барынша қамқорлық жасап, үймен, киім- кешекпен, азық-түлікпен қамтамсыз етті. 

     Қазақстандықтар  Польшаны,  Югославияны, Венгрияны, Болгарияны, Чехославакияны  т.б. фашистер тырнағынан босатуға қатысып, талай ерліктер көрсет-ті. Ақырғы  шайқас  бір мың  тоғыз  жүз  қырық бесінші  жылы сәуір айының  аяғында Берлинді алумен аяқталды. Осындағы  рейхстагқа ту тіккен жауынгер-лер арасында қазақстандық Рақымжан Қошқарбаев та болды.

        Еуропа халықтарын  фашизмнен құтқару шайқастарында опат болғандар жерленген « туысқандар зираттарында» жүздеген қазақстандар жатыр. Олардың ерліктерін біз ғана емес бүкіл Еуропа халықтары мәңгі есте сақтайды.

       Биыл Ұлы Жеңіске 65 жыл толып отыр. Бұл бізге оңайшылықпен келмегені бәрімізге беймәлім. Өздеріңіз оқығандай қаншама аға-апаларымыздың еңбегі-мен, отанға деген ыстық махаббатымен келді. Бұл оқиғаларды кітаптан оқып, құлақпен естіген кезде, жүрегің қатты елжірейді , ішіңнен «Әттең ай! Мен бол-сам Әлия мен Мәншһк сияқты апаларымның қасында болар едім ...» деп бір мұңайасың. Бұл менің ойымша әр адамның қолынан келмейтін іс. Сондықтан да аға-апаларымыздың өз өмірлерін қиып бізге осы жеңісті алып берген үшін мың да бір рахмет айта отырып, бізге қалдырған мұралары мен байлықтарын қадірлеп бағалай  білейік. Болашақ ұрпаққа жеткізейік. 

Құралай АМАНБАЙ,

    9 «А» сынып оқушысы
